
				এই পাতাটির মুদ্রণ সংশোধন করা প্রয়োজন। 
মোহন অমনিবাস -לפאיסי
রায়বাহাদুর ক্ষণকাল বিস্মিত দৃষ্টিতে র্তাহার এই চাকুরি-ভক্ত নাতিটির দিকে চাহিয়া, সহসা প্রাণখোলা হাস্যে সারা-কক্ষ ভরিয়া তুলিতে লাগিলেন। : (>>) ইহার পর দেখিতে দেখিতে পঞ্চম সপ্তাহ অতিবাহিত হইয়া গেল, মিঃ বেকার ও মিঃ । স্যানিয়েল গভর্নমেন্টের অপরিসীম ধনবল, জনবল শক্তি ও সুযোগ লইয়া সারা ভারতবর্ষ চষিয়া ফেলিতে লাগিলেন, কিন্তু দসু মোহনের কোন সন্ধানই পাইলেন না। তাহারা বিস্মিত । হইয়া ভাবিতে লাগিলেন, অবশেষে কি দসু মোহন ভারতবর্ষ ত্যাগ করিয়া চলিয়া গেল?
ক্রমশঃ এই ধারণা মিঃ বেকারের মনেও সংক্রমিত হইতে আরম্ভ করিল। সেদিন মিঃ বেকার পরামর্শ-কক্ষে বসিয়া মিঃ স্যানিয়েলের সহিত কথা কহিতেছিলেন। সময় সকাল সাতটা। সবেমাত্র ব্রেকফাষ্ট সারা হইয়াছে। মিঃ বেকার একটি দামী সিগার মিঃ স্যানিয়েলের হস্তে দিয়া স্বয়ং একটি ধরাইলেন এবং প্রচুর পরিমাণে ধূম বাহির করিয়া কহিলেন, “সত্যিই মিঃ স্যানিয়েল, আমি একটু উদ্বিগ্ন হয়ে উঠেছি। আমাদের এরূপ বিরাট প্রচেষ্টা যে এমনভাবে বিফল হবে, আপনি কি কখনও কল্পনা করতে পারতেন?”
মিঃ স্যানিয়েলের মুখে উদ্বেগ-চিহ্ন পরিস্ফুট হইয়া উঠিল। তিনি কহিলেন, “আপনি : যে এমন বিরাট ভাবে সমগ্র ভারতব্যাপী সুসংবদ্ধ অনুসন্ধান-কাৰ্য চালাবেন বা এমন ভাবে । চালানো যায়, আমি নিঃসঙ্কোচে স্বীকার করছি, এ সম্বন্ধে আমার কোন অভিজ্ঞতা পূর্বে ছিল না। কিন্তু আমাকে আপনার এই বিরাট আয়োজন ও তেমনি বিরাট প্রথায় অনুসন্ধান কার্য যত না বিস্মিত করেছে, তার বেশী করেছে দসু্যুটার আত্ম-গোপন শক্তি দেখে। সে যেন বেমালুম বাতাসে মিশিয়ে গেছে।”
চিন্তিত মুখে মিঃ বেকার কহিলেন, “তাই বটে। এখন আমি ভাবি, সত্যিই কি সে ভারতবর্ষ ত্যাগ করে ইউরোপে কি আমেরিকায় চলে গেল।”
মিঃ স্যানিয়েল কহিলেন, “আমি যতটুকু তাকে চিনেছি, সে ভারত ছেড়ে স্বর্গে যেতেও সম্মত হবে না। কারণ সে দৃঢ় বিশ্বাস করে, তা’র মত স্বদেশপ্রেমিক, তার মত স্বদেশ-প্রাণ মহাপুরুষ আর দ্বিতীয় জন্মগ্রহণ করে নি। আর একমাত্র এই কারণের জন্যই আমার বিশ্বাস, সে এখানেই আছে, স্যার!” ക്
“কিন্তু কোথায়?” মিঃ বেকার প্রশ্ন করিলেন। ~ “তা যদি বলতে পারতাম, তা হলে পুরস্কারের পঞ্চাশ হাজার টাকা আর আপনার
& o -


	... نیست.

వ్రై
ভাগ্যে যেতে দিতাম না।” --
মিঃ বেকার হাসিয়া উঠিলেন। কহিলেন, “সত্য বলতে কি, এই টাকাটার ওপর আমার বিন্দুমাত্র লোভ নেই। এমন কি, অন্য কেউ যদি আজ দসু মোহনকে গ্রেফতার করে এনে । আমাকে বলে, এই নিন দস্যকে, দিন গভর্নমেন্টের ঘোষণা অনুযায়ী পুরস্কার পঞ্চাশ । হাজার, আর আপনাকে দুশ্চিন্তা থেকে মুক্ত করলাম, সেজন্য দিন আপনি আরও দশ হাজার, তা হ’লে সত্য বলছি মিঃ স্যানিয়েল, আমি দ্বিরুক্তি না করে তৎক্ষণাৎ একখানা চেক হাসিমুখে সই করে দিতাম।”
মিঃ স্যানিয়েল মিঃ বেকারের আন্তরিকতার পরিচয় পাইয়া মুগ্ধ হইয়া গেলেন। তিনি কহিলেন, “এখন উপায় ?”

